
Резюме: В данной  статье рассматривается вопрос подготовки детей 

дошкольного возраста навыкам письма и чтения, а также анализируется 

психологические и педагогические аспекты навыков письма и чтения детей 

дошкольного возраста. 

Основные понятия: дошкольный возраст, навыки письма и чтения, 

компоненты, речь, единство, орфография, психологические и педагогические 

аспекты. 

 

Мактабгача тарбия ёшидаги болаларни ёзиш ва ўқиш кўникмаларини 

эгаллашга тайёрлаш масаласи мактабга тайёргарлик даражаси муаммосининг 

бир қисми ҳисобланади. Психологлар ва педагоглар болаларни ёзма нутққа 

ўргатишга алоҳида эътибор берадилар ва унинг операционал компонентлари 

(ёзув ҳамда ўқиш)ни инсоннинг ҳар қандай онгли фаолиятининг асоси 

сифатида белгилайдилар. 

Л.С.Виготский, Р.Е.Левина, А.Р.Лурия, А.А.Леонтьевлар психик 

жараёнлар ҳамда нутқнинг бирлиги ва узлуксизлиги ҳақидаги ҳолат, 

фаолиятнинг шахс шаклланишидаги етакчи омил сифатидаги аҳамияти 

тўғрисидаги ҳолат, нутқий фаолиятнинг мураккаб тизимли функционал 

бирлик сифатидаги аҳамияти тўғрисидаги ҳолатларни, Л.С.Волкова, 

Л.С.Виготский, Р.И.Лалаева, А.Р.Лурия, Е.М.Мастюкова, Е.Ф.Соботович, 

Т.Б.Филичева, Л.С.Цветковалар нутқий дефект структураси тўғрисидаги 

замонавий тасаввурлар ва қарашларни, А.В.Запорожец, Д.Б.Эльконинлар эса 

мактабгача тарбия ёшини инсон камолотининг муҳим босқичи сифатида қабул 

қилган концепцияси, Л.С.Выготскийнинг ривожланишнинг яқин зонасида 

таълим олишнинг аҳамияти тўғрисидаги қарашлари, Л.А.Венгер,  

М.В.Крулехт, А.М.Леушина, В.А.Петровскийларнинг педагогик 

технологиялар ва педагогик тизимни ташкил этиш услублари тўғрисидаги 

таълимотлари хозирги кун амалий логопедия соҳасида етакчи ва муҳим 

ўринларни эгаллаб келмоқда. 

Р.Е.Левина,Т.Б.Филичева, Р.И.Лалаева, А.Р.Лурия ва б. олимлар бола 

орфографиянинг фонетик тамойилини самарали ўзлаштириши учун зарур 

бўлган кўникма ва малакалар гуруҳини ажратиб кўрсатдилар: 

1. Сўздаги ўҳшаш (қардош)фонемаларни ажрата олиш (фонетик идрок); 

2. Сўзнинг товушли таркиби ҳақидаги тасаввурларнинг аниқ ва 

барқарорлиги (фонематик таҳлил); 

3. Товуш-ҳарфли ассоциацияларнинг аниқлиги, у ўз навбатида 

шаклланган фонематик идрок, кўриш идроки, фазода мўлжал олиш, 

яхши ривожланган ҳарфли мнезисга асосланган ҳолда шаклланади. 

С.Ф.Жуйкова фикрига кўра “тилни сезиш” – маълум бир тил алоқалари 

тизими бўлиб, у яхши ривожланган фонематик эшитишни тақозо этади, ўз 

навбатида мазкур эшитиш мактабгача тарбия ёшида нутқий фаолиятда 

(сўзлаш ва тинглаш жараёнида), махсус машқлар таъсирида ривожланади. 

“Тилни сезиш” тушунчаси остида юқори даражада болаларнинг нутқий 

ривожланиши “грамматикагача”бўлган босқичида шаклланган морфологик ва 

синтактик умумлаштиришларга назарий ва амалий тарзда эга бўлиш назарда 

тутилади.  

Орфографик нуқтаи назардан тўғри ёзма нутқга эга бўлиш новербал 

психик функциялар ва жараёнларнинг зарур даражада ривожланишига боғлиқ 

бўлади.  

Р.Е.Левина ўз тадқиқотларининг натижаларида кўрсатишича, диққатнинг 

етарли даражада тақсимламаслик ҳолати орфографик ҳатолар миқдори билан 

мутаносибликда келади, ўз навбатида бу ҳатолар қаторига: антиципациялар, 

переверациялар киради.  

И.В.Прищепова Л.И.Айдарова, Н.Н.Алгазина, Д.Н.Богоявленский, 

К.В.Комаров ҳамда ўз тадқиқотларини умумлаштириб товуш, ҳарф, бўғин, 

сўз, от, уларни туслаш каби ҳуснихат қоидалари асосини ташкил қилувчи 

абстракт грамматик тушунчаларни ўзлаштириш жараёнлари анализ ва синтез, 

таққослаш, қиёслаш, умумлаштириш, таснифлаш, бир хиллик ва фарқларни 

аниқлаш, симультан (бир пайтнинг ўзида, яхлит) ва сукцессив (кетма-кет) 

анализ ва синтезни амалга ошириш билан боғлиқ тафаккур операциялари 

ёрдамида амалга ошади.      

